
i SEPEDI LELEME LA GAE (HL)

i LEPHEPHE LA BOBEDI (P2)

E MOPITLO/PHUPU 2025

E TLHAHLO YA GO SWAYA

MEPUTSO: 80

Palomoka ya matlakala a tlhahlo ya go swaya ke 27.

Sepedi Leleme la Gae (HL)/P2 2 DBE/Mopitlo/Phupu 2025
SC/NSC - Tihahlo ya go swaya

DITSHUPETSO TSA GO SWAYA

e Ge molekwa a arabile dipotSiSo tSe di fetago palo yeo e nyakegago, swaya ya
mathomo fela (Molekwa ga a swanela go araba potsiSo ye telele le ye kopana go
tSwa pukung e tee)

e Karolong ya A, ge molekwa a arabile dipotSiSo t8e nne ka moka mo diretong tSeo
di bonwego, swaya tSe pedi tS8a mathomo

e Go dikarolo t8a B le C, ge molekwa a arabile dipotSiSo tSe dikopana tSe pedi goba
tSe telele tSe pedi, swaya ya mathomo o hlokomologe ya bobedi. Ge molekwa a
arabile dipotSiSo ka moka t8e nne, swaya fela ya pele mo karolong ye nngwe le ye
nngwe ge e le gore go arabilwe potSiSo ye kopana le ye telele

e Ge molekwa a file dikarabo tSe pedi, moo e lego gore ya mathomo e foSagetSe
mola ya bobedi e nepagetSe, swaya ya mathomo gomme o hlokomologe ya
bobedi
Ge dikarabo di sa nomorwa ka tshwanelo, swaya go ya ka memorantamo

e Ge mopeleto wo o foSagetSego o ama tlhaloSo, swaya phoSo. Ge o sa ame
tihaloSo, gona mo fe moputso

e PotsiSo ye telele: Ge karabo ya potSiSo ye telele e le ka tlase ga botelele bjo bo
nyakegago, se mo otle ka ge a SetSe a ikotlile. Ge e le ye telele kudu, lekola fela
mantSu ao e ka bago a 50 o hlokomologe taodiSo yeo e SetSego fela o bale thumo

¢ DipotsiSo tSe kopana: Ge molekwa a sa SomiSe ditsebjana moo a kgopetSwego go
tsopola, se mo otle

e Mabapi le dipotSiSopulego, ga go meputso ye e tlogo abja go dikarabo t3a
Ee/Aowa goba Dumela/Go se dumele. Meputso e tlo fiwa fela go lebaka le le
fiwago

e Ga go meputso ye e tlogo abja go dikarabo tSa NNETE/MAAKA goba
NTLHA/KGOPOLO. Meputso e tlo fiwa fela go lebaka le le fiwago

Sepedi Leleme la Gae (HL)/P2 3 DBE/Mopitlo/Phupu 2025
SC/NSC - Tihahlo ya go swaya

KAROLO YA A: THETO

MONTSHEPETSABOSEGO - M Mamabolo

POTSISO YA 1

'O MMAGOBANAKE' - PM Mashilo

Mohlala wa karabo:

Teori
Moko ke tabataba yeo moreti a ratago go e tSweletSa seretong sa gagwe.

Tiriso
Moreti o bolela ka mokgwa wo a ratago mosadi wa gagwe ka gona.

Tematheto ya 1
Moreti o tSweletSa ka fao a kopanego le mmagobana ba gagwe ka gona. O re o mo
kgethile gare ga makgarebe a tletSe ka ge e le yo mobotse.

Tematheto ya 2
Moreti o re o leboga Modimo ge a mo file mosadi yo e lego mpho ye bohlokwa
bophelong bja gagwe.

Tematheto ya 3
Moreti o re mosadi wa gagwe o mo dirile gore a iketle a hwet3e lethabo leo a le
nyakago. Lapeng la bona go rena lerato le khutSo.

Tematheto ya 4
Moreti o ipiletS8a go mosadi wa gagwe gore a se ke a mo fetogela ka lebaka la tSeo di
diregago mo lefaseng. A se theeletSe se se bolelwago ke batho ba bangwe.

Tematheto ya 5
Moreti o kgopela mosadi wa gagwe gore ba se dire dilo tSe di diregago ka ntle tSe di tla
tlago di dubaganya lethabo lapeng la bona.

GOBA

Sepedi Leleme la Gae (HL)/P2 4 DBE/Mopitlo/Phupu 2025
SC/NSC - Tihahlo ya go swaya

POTSISO YA 2
'THEKA LE A THUNYA' = M Mamabolo

2.1 211 PoeletSothomi
'Ke ..."
'Ke ..." (1)

21.2 PoeletSogare
.ra.!
.ra..l
..ya.l)
yall
...ke...
ke..’
(E TEE fela.) (1)

2.2 ¢ Mothalotheto wa 5 — Lehono o Iwala la go hwa.
e Mothalotheto wa 6 — TSe a bego a di direla sephiring di tSwetSe nyanyeng. (2)

2.3 ¢ Mothalothetong wa 13 temanathetong ya 3 moreti o mothofaditSe bolwetsi
ka ge a re bo tennwe ke dihlare t8a ngaka.
¢ Mothalothetong wa 15 temanathetong ya 3 moreti o mothofaditSe lerato ka

ge are ga le nyake go bona ge motho a rata batho ba bantsi. (2)

24 Sereto se se na le ditemanatheto tSe 3.

e Temanatheto ye nngwe le ye nngwe e na le methalotheto ye 6. (2)
25 Balekwa ba tla fa dikarabo tSa go fapana.

Mohlala:

Moya wa boitsholo.

¢ Ga se a botegela molekani wa gagwe bjale o kgopela gore a mo swarele. (2)

[10]

POTSISO YA 3
'NTLEMOLLENG' - PM Mashilo
3.1 ... latela

... mameno

... golela

... leno (2)
3.2 Se SomisitSe tshwantShanyo ... 'bokatlou’

o Sereti se gatelela kgopolo ya gore se gotSe ya ba senatla.

Se SomisitSe kgetho le tiriSo ya mantSu ...'thari ya kgokong’

e Sereti se gatelela kgopolo ya go laetSa kgodiso le tlhhokomelo ye kgolo ya
batswadi.

Sereti se SomisitSe kgetho le tiriSo ya mantsSu ...’dirotholana.’

o Sereti se SomisitSe ‘dirotholana’ go tSweletSa gore ke yo mongwe wa
bana.
(E TEE fela.) (2)

Sepedi Leleme la Gae (HL)/P2 5 DBE/Mopitlo/Phupu 2025
SC/NSC - Tihahlo ya go swaya

3.3 Sereti se SomisitSe kelelothalo temanathetong go tSweletSa go se ipshine ka
lenyalo ga sona.
Sereti se SomisitSe poeletSo ya sekafoko
...ka yona
...ka yona
Sereti se gatelela kgopolo ya go se ipshine ka lenyalo la gagwe.
Sereti se SomisitSe poeletSophetsi

...bophelo

...bophelo

Sereti se gatelela go se ipshine ka bophelo bja lenyalo le a lego ka gare ga

lona.

(TSE PEDI fela.) (2)
3.4 e Sereti se dirisitSe 'dirotholana' go laet$a bana.

o Sereti se diriSitSe 'majaditala’ go laetSa gore o phela e ke o a ipshina mola

a le ka gare ga mohlako. (2)

3.5 Balekwa ba tla fa maikutlo a go fapana.

Mohlala:

Maikutlo a manyami/tenega
o Sereti se nyamiSwa/tenwa ke bophelo bjo se lego ka gare ga bjona bja go

gapeletSwa lenyalo. (2)
[10]

POTSISO YA 4

'LE IKGOBOSETSANG?' — MJ Tauatsoala

4.1 Le ikgoboSetS8ang kgoboSo ya bogoboga makgarebe methepa? /Le ipoulelang
bapoulegi la fetoga bona nyanyeng?
e Sereti se gatelela ka mo makgarebe ba itshegiSago ka batho ka gona. (2)
4.2 ... masogana a bogela,

Masogana a bogela ...

¢ Mothalotheto wa 6 o felela ka '... masogana a bogela’, Mothalotheto wa 7
wa thoma ka 'masogana a bogela'. Mohola wa gona ke go tlemaganya
dikgopolo tSa gore masogana a lebelela dirope t8a makgarebe ka
kganyogo. (2)

4.3 e Sereti se dirisitS§e mothofatSo.
e Go gatelela kgopolo ya go se apare gabotse ga makgarebe/Go apara
diaparo t8e nnyane ga makgarebe ka gore dirope di tamiSa mofetakatsela

mola di sa bolele. 2)
4.4 e Sereto se na le ditemanatheto t3e 2.
e Temanatheto ye nngwe le ye nngwe e bopilwe ka methalotheto ye 7. (2)

Sepedi Leleme la Gae (HL)/P2 6 DBE/Mopitlo/Phupu 2025
SC/NSC - Tihahlo ya go swaya

4.5 Balekwa ba tla fa maikutlo a go fapana.
Mohlala:
Maikutlo a manyami
¢ Ke nyamiSwa ke gore makgarebe ga a apare ka tsela ye e amogelegago. (2)
[10]
LE
POTSISO YA 5
'GO KWENA' - OK Matsepe
5.1 -ng a
-se b
-ng a
-se b (2)
5.2 e Kwena e tlai$a dihlapi.
e Lewatle le rwele dilo tSe di sa tsebjego. (2)
5.3 e TshwantSho: Kwena e phediSa diphoofolo tSe dingwe boima ka go di SitiSa
go nwa meetse.
o TiriSo: Bothata bo rarologa ge sereti se re tSatsi le lengwe kwena e tlo hwa
ka tlala le lenyora ka ge meetse a tla be a pshele. (2)
5.4 Sonete
e Methalotheto ke ye 14.
e Se na le patrone ya morumokwano ya go ikgetha.
¢ Se na le dikwatreine tSe tharo le khapholete.
e Sereto se na le tshwantsho le tiriSo.
Thetotsholo
¢ Go solwa bopelompe bja kwena bja go tlaia diphoofolo tSe dingwe.
(E TEE fela.) (2)
5.5 e Batho e se be bomphenyasilo.
e Kwena e tlaiSa diphoofolo t8e dingwe e lebala gore tSatSi le lengwe
ngwedi o tla apogelwa ke maru, meetse a gopa. (2)
[10]

PALOMOKA YA KAROLO YA A: 30

Sepedi Leleme la Gae (HL)/P2 7 DBE/Mopitlo/Phupu 2025

SC/NSC - Tihahlo ya go swaya

KAROLO YA B: PADI/DINGWALOTSHABA

POTSISO YA 6: BADIMO BA BOLETSE — MJ Mpepele
Mohlala wa karabo:

TIKOLOGO YA BADIMO BA BOLETSE

Teori ya tikologo

Tikologo ya sengwalo ke lefelo la ditiragalo tS8a baanegwa ka nako ye e rilego. Go na le
tikologo ya sebjalebjale le ya segologolo. Go ka thwe tikologo ya sengwalo e lebane le
nako le felo. Ka nako mongwadi o hlatha mehla yeo ditiragalo di diregago go yona
(sebjalebjale goba segologolo) mola lefelo e le leo le hlathago mohuta wa tikologo yeo
ditiragalo di diregago go yona. Nako le lefelo di lemogwa ka diteng tSa sengwalo.
TiriSo

Tikologo ya 'Badimo ba boletSe' ke ya segologolo.

Baanegwa le ditiro ke tSa segologolo mola le bophelo go phelwa bja segologolo.

Nako:

Ge go bolelwa ka nako go bolelwa ka ditiragalo tSeo di hlathago nako ya segologolo.

e Tatelano ya bogosi - Kgosi ge e hlokofetSe bogosi bo fiwa ngwana wa pele ka
lapeng. Ditau o swanetSe go tSea bogosi bja Tatagwe, Kgosi Tsweke.

e Dinaga di buswa ke magosi - Mohu Kgosi Tsweke e be e le kgoSi ya Bakone mola
Kgosi Manamela e le kgosi ya Bahlaloga.

e Melato e sekwa mosate — Mothofela o amogela barongwa ba go tSwa ga Kgosi
Manamela a se tsebiSe Kgosi PiloSamadiba. O ile a ahlolwa ka go kgokelelwa
mohlareng boSego ka moka.

e Go sepelwa ka maoto ge go tSewa maeto — Barongwa ba go tSwa ga KgoSi
Manamela ba tlile ga Kgosi PiloSamadiba go tliSa molaetSa wa go re ka leo le
latelago ba a hlaselwa.

e Go tshepilwe dingaka tSa setSo ge dilo di sa sepele gabotse — Ditau o iSwa go
Ngaka NgwetSana kua ga Mmalebogo go hlapiSwa. Mokgekolo Komanyi o ya go
ngaka MpotSe gore a tle a fokafoke ka gae ka ge Ditau a be a lwala.

Lefelo:

Go bolelwa ka lefelo la ditiragalo.

Mafelo ke a segologolo.

¢ Motse/MoSate wa Kgosi Tsweke — Ke fao go rerwago ditaba tSa Ditau tSa gore o
swanetSe a nyale ga Kgosi PiloSamadiba go ya ka taelo ya mohu tatagwe gomme
Ditau o ganana le taba yeo.

e Motse/MoSate wa Kgosi PiloSamadiba — Barongwa ba Kgosi Manamela ba tlile go
kgopela sego sa meetse go Kgosi PiloSamadiba. Bona ba hweditSe e le gore ba
Kgosi Tsweke ba SetSe ba ageleditSe motshidi.

e Motse/MoSate wa Kgosi Manamela — Go ntShwa banna go ya go Kgosi Ntobe go
mo loma tsebe gore o a hlaselwa.

e Motseng wa KgoS$i Ntobe — Banna ba Kgosi Manamela ba tsena motseng wa Kgosi
Ntobe go mo loma tsebe ka go hlaselwa ga gagwe.

e Motse wa Ngaka NgwetSana — Ditau o iSitSwe go Ngaka NgwetSana go ya go
alafsa.

Thumo

Mongwadi o atlegile go tSweletSa tikologo ya padi ye ka ge nako le mafelo di

sepelelana le tikologo ya segologolo.

sf°EXAM PAPERS

Sepedi Leleme la Gae (HL)/P2 8 DBE/Mopitlo/Phupu 2025
SC/NSC - Tihahlo ya go swaya

POTSISO YA 7: BADIMO BA BOLETSE — MJ Mpepele

SETSOPOLWA SA A
71 Mahlephisa ke motlabo wa mosadi wa Mabote. (1)
7.2 Ga se a loka.

e E be e re ge let3atSi le sobela a tSwe ka lesoro gomme a boe ge letSatsi le
le latelago le hlaba.
e O betha mosadi wa gagwe yo e lego gore ka tshwanelo o swanetSe go mo

Sirelet3a. 3)
7.3 Mabote o bethile mosadi wa gagwe yo a imisitSwego ke Mahlephisa. (1)
7.4 E tSweletSa maikutlo a pefelo a Kgosi Manamela.

¢ Re kwa ge a re Mabote a se ke a mo ferola dibete.
E utolla semelo sa go hlompha sa Mabote
e O bitsa Kgo8i Manamela’mong’aka.’

(E TEE fela) (2)
7.5 Leina la padi ke 'Badimo ba boletSe' mola diteng tSa padi ye di le mabapi le
taelo ya mohu Kgosi Tsweke ya go re Ditau a nyale Thabi$o. (2)
7.6 Balekwa ba tla fa maikutlo a go fapana.
Mohlala:

Maikutlo a manyami
e Ke nyamiSwa ke gore Mabote o betha mosadi wa gagwe.

e Mabote ga a hlokomele mosadi wa gagwe. (3)
SETSOPOLWA SA B
7.7 Molwant8hwa — Ditau

Molwantshi — Kgokolo (2)

7.8 Thulanontle
e Kgokolo le NgwetSana ba ka fetSa ba hlabelana masata goba ba swarana

ka diatla.
e NgwetSana a ka foSa Kgokolo ka moleko mola Kgokolo le yena a ka
itefelet3a.
(E TEE fela.) (2)
7.9 e Mongwadi o SomiSitSe polediSano magareng ga ngaka NgwetSana le

Ditau go hlaloSa maemo a badimo a pefelo.
e Mongwadi o SomiSitSe motho wa boraro 'o' go hlaloSa ka mo Kgokolo a
fihllego gae ka gona a rata go nyakiSi8&a maemo a ditaba. (2)

Sepedi Leleme la Gae (HL)/P2 9 DBE/Mopitlo/Phupu 2025
SC/NSC - Tihahlo ya go swaya

7.10 Balekwa ba tla fa dikarabo tSa go fapana.
Mohlala:
¢ Ditau a ka raka malomeagwe.
e Ditau a ka bega malomeagwe kgorong.
 Ditau a ka lefisa malomeagwe. (3)

7.1 Balekwa ba tla fa dikarabo tSa go fapana.
Mohlala:
e MantSu a Komanyi a gore Ditau o tlo nyala ThabiSo letSatSi le penne a
tSweletSa thekniki ya tekolapejana.
e Se se netefaditdwe ke ge Ditau a nyala Thabi3o. (2)

712 LentSu la mohu ga le tshelwe.
¢ Ditau o thomile a sa kwane le taelo ya tatagwe ya go nyala ThabiSo eupSa
ka lebaka la go se lokelwe ke selo o feleditSe a nyetSe ThabiSo gomme
ditaba tSa bophelo bja gagwe tSa thoma go sepela gabotse. (2)
[25]

Sepedi Leleme la Gae (HL)/P2 10 DBE/Mopitlo/Phupu 2025
SC/NSC - Tihahlo ya go swaya

POTSISO YA 8: KGALAGALO TSA SETU — MS Machitela
Mohlala wa karabo:

Tikologo ya Kgalagalo tSa setu

Tikologo ya sengwalo ke lefelo la ditiragalo tS8a baanegwa ka nako ye e rilego. Go na le
tikologo ya sebjalebjale le ya segologolo. Go ka thwe tikologo ya sengwalo e lebane le
nako le felo. Ka nako mongwadi o hlatha mehla yeo ditiragalo di diregago go yona
(sebjalebjale goba segologolo) mola lefelo e le leo le hlathago mohuta wa tikologo yeo
ditiragalo di diregago go yona. Nako le lefelo di lemogwa ka diteng t8a sengwalo.
Tiriso

Tikologo ya 'Kgalagalo t3a setu' ke ya sebjalebjale.

Baanegwa le ditiro ke tSa sebjalebjale mola le bophelo go phelwa bja sebjalebjale.

Nako:

Ge go bolelwa ka nako go bolelwa ka nako yeo ditiragalo di diregago ka yona.

o Ditiragalo pukung ye di kgatlampana mafelong a sebjalebjale moo banna ba go
swana le boMojagobedi le Tumpu ba Somago khamphaneng ya TshedimoSo ya
Theknolotsi ka toropong ya Polokwane.

¢ Melaet3a e fihliswa ka potlako ka difouno — Mojagobedi o SomiSa iPhone ge a
leletSa Fiona le go amogela melaetS8a. Mphapantshi o leleditS8e Mojagobedi mogala
ge a se no kgaogana le yena kua toropong ge a be a iSitSe Yaris go hlahlobja.

¢ Mojagobedi o be a eja leSela — O be a apara dipokathe tS8a maina a boGuess,
boPolo le boDaniel Hetcher gape le boKurt Geiger le boTimberland.

e Go bogelwa dithelebiSene — Mojagobedi le morwa wa gagwe ba be ba bogetSe
ditaba thelebiSeneng.

¢ Go iwa dikerekeng go baruti — Mojagobedi o rile go lemoga gore ditaba tSa lapa la
gagwe di a mo imela a ya go baruti go nyaka thuSo. Ba ile ba mo rapelela ka go
mmea diatla ba mo fa se le sela.

¢ Go rekwa mabenkeleng a ka toropong — Mojagobedi ge a tlo tsebana le Fiona, ba
gahlane toropong ya Tzaneen fao Fiona a bego a ile go reka gomme Mojagobedi a
thula troli ya gagwe.

Lefelo:

Ditiragalo di direga mafelong a go fapana a sebjalebjale.

¢ Ka phapoSeng ya boapeelo ka ga boFiona, Fiona o ya godimo le fase a lokiSa
diyamaleng ge Mojagobedi a be a mo etetSe.

e Ka phaposeng ya boapeelo ka ga Mojagobedi o a itsholela.

e Bookelong bja Kgapane fao Molatelo, Mphapantshi le KeletSo ba bego ba Soma
gona. Ke gona fao a ilego a amogelwa gona ka morago ga go thulwa ke
sefatanaga kua toropong.

e Toropong ya Polokwane — fao go 3Somago Mojagobedi, khamphaneng ya
Tshedimo$o ya Theknolotsi.

¢ Polokwane ga Ngaka Devendranath — fao Molatelo a dirilwego diteko gomme gwa
utollwa gore o na le bolwetSi bja kankere ya molomo wa popelo.

e Torotswana ya Tebele (Duiwelskloof)/Modjadjieskloof — fao Mphapantshi a ilego a
kopana le Mojagobedi.

Sepedi Leleme la Gae (HL)/P2 71 DBE/Mopitlo/Phupu 2025

Thumo

SC/NSC - Tihahlo ya go swaya

Mongwadi o atlegile go tSweletSa tikologo ya padi ye ka ge nako le mafelo di sepelelana le
tikologo ya sebjalebjale.

POTSISO YA 9: KGALAGALO TSA SETU — MS Machitela

SETSOPOLWASAC

9.1

Molatelo ke mogadibo wa Mmakoma.

9.2 Ga a na nnete.
¢ O nyaka go tSwa ka gae ntle le go fa Mojagobedi lebaka.
¢ O phara dikgaetSedi tSa Mojagobedi ka molato wa gore di a mo tshwenya

mola e se nnete.

9.3 Molatelo o sa tSwa go utolla gore o na le bolwetSi bja kankere ya molomo wa
popelo bjale o botSa Mojagobedi gore ba tSwe ka gae e le maano a go uta
taba ye bathong.

9.4 E tSweletSa moya/maikutlo a kgakanego.

e Mojagobedi o gakantShwa ke polelo ya Molatelo ge a re ba ye go aga
thokwana.

e Go utolla semelo sa Molatelo sa go hloka nnete.
Molatelo ga a bolele nnete ge a re dikgaetSedi t5a Mojagobedi ga di mo
rate.
(E TEE fela.)

9.5 Leina la padi ke 'Kgalagalo tSa setu' mola diteng tSa padi ye di le mabapi le
setu se se galagalago lapeng la Mojagobedi le Molatelo ka lebaka la sephiri
sa bolwetsi bja Molatelo.

9.6 Balekwa ba tla fa maikutlo a go fapana.

Mohlala:

Maikutlo a manyami

o Ke nyamiSwa ke gore Molatelo ga a botSe monna wa gagwe go re o a
Iwala.

e Ke nyamiswa ke gore Molatelo o tshepa bagwera go feta monna wa
gagwe.

SETSOPOLWA SAD

9.7 Molwantshwa — Molatelo
Molwant$hi — Mojagobedi

9.8 Thulano ya ka ntle.

Tokelo ya ngwalollo e flegiiswe Proudly South African Phetla

e Mojagobedi o thulana le Mphapantshi ka dipolelo, MphapantShi o nyaka
go robala le yena bjalo Mojagobedi o a gana.

Sepedi Leleme la Gae (HL)/P2 12 DBE/Mopitlo/Phupu 2025

9.9

9.10

9.11

9.12

Tokelo ya ngwalollo e flegiiswe Proudly South African Phetla

e Mongwadi o SomiSitS8e polediSano go tSweletSa thulano gare ga
Mojagobedi le Mphapant$hi.

e Mongwadi o SomiSitSe motho wa boraro 'o' go hlaloSa go sepetSwa ga
Mphapant$hi ka kgang.

Balekwa ba tla fa dikarabo t3a go fapana.

Mohlala:

e Mojagobedi a ka botSa Molatelo.

e Molatelo a ka kwa taba ye ka pudi ya tsela.

¢ Mphapantshi a ka botsa Molatelo gore Mojagobedi o0 a mo nyaka.

e Mphapantshi a ka swariSa Mojagobedi a re o be a nyaka go robala le yena
ka kgang.

* Mojagobedi a ka fenywa ke maikutlo a itahlela go Mphapantshi.
(TSE THARO fela.)

Balekwa ba tla fa dikarabo t3a go fapana.
Mohlala:
MantSu a Mojagobedi a go re 'Go na le se sengwe se se diragalago ka
mosadi yola' a tSweletSa thekniki ya tekolapejana.
e Se se netefaditSwe ke ge Mojagobedi a utolla gore Molatelo o na le
kankere ya molomo wa popelo.
GOBA
MantSu a ngaka a go re Molatelo nkabe a botSa monna wa gagwe ka bolwetsi
gore a kgone go mo thekga a tSweletSa thekniki ya tekolapejana.
¢ Se se netefaditSwe ke ge Mojagobedi a re go utolla bolwetSi bja Molatelo
a thoma go mo thekga.

Setu/sephiri se ka thuba lapa.

o Molatelo o utetSe monna wa gagwe ka bolwetSi bja gagwe bja kankere ya
molomo wa popelo gomme seo se ile sa nyaka go mo thubela lapa ka ge
Mojagobedi a ile a thoma go ratana le Fiona.

SA EXAM PAPERS

DINGWALOTSHABA

POTSISO YA 10: POTSISO YE TELELE

TODI YA BATLOGOLO - M Makgopa, BMT Makobe le AP Nkadimeng
Mohlala wa karabo:

Teori ya sebopego

Sebopego ke mokgwa wo sengwalo/kanegelo e tSweleditSwego ka gona. Ka gare ga
sebopego go lebelelwa matseno, mmele le mafetSo.

Mo tshekatshekong ye go tla lebelelwa sebopego sa ye nngwe le ye hngwe ya dikarolo
tSe tSa dingwalotShaba: Nonwane, seretotumiSo sa magosi le kosa.

A. Sebopego sa Nonwane

1. Matseno

Dinonwane di na le matseno a moswananosi a go fapana.

Mohlala: 'Nonwane, nonwane!', 'Nkano, nkano!', 'E rile e le nonwane', bjalobjalo.
Nonwane ya TShwene ke motho, ga e bolawe!

Matseno: Nonwane, nonwane!

2. Mmele

Mmele o lemogwa ka baanegwa le diteng.

Baanegwa ba nonwane e ka ba batho, diphoofolo, dinonyana, madimo, digagabi,
bjalobjalo.

Nonwane ya TShwene ke motho, ga e bolawe!

Baanegwa ke batho le diphoofolo: (Monna wa Mapulaneng, badudi ba Mapulaneng,
Kgosi le masogana)

Diteng: Di lebane le bohlokwa bja tihago (mehlare le diphoofolo)

T8hwene ye e bego e ruilwe ke monna wa Mapulaneng e Swahla ka lapeng. Motse ka
moka o a e kitimiSa ka pelaelo ya gore monna yo ke moloi. Morago go kgonthiSiswa
gore monna yo o SomiSa mehlare le diphoofolo tSa tikologo go alafa malwetSi a pelego
le a bana.

3. MafetSo

A lebane le thumo: Mo go dikanegelotShaba ke a moswananosi a go fapana.

MafetSo a ba ka tsela ye: Se seo sa mosela' seripa! Nonwane e felela mo! Mpho, sa
mosela nkota! bjalobjalo.

Nonwane ya TShwene ke motho, ga e bolawe!

E felela ka: Mpho! Sa mosela senkota!l

SA EXAM PAPERS

B. Sebopego sa seretotumiSo sa magosi

1. Matseno
Moreti a ka thoma ka mokgolokwane, boitsebiSo (setlogo), bjalobjalo.

Sereto sa Kgosi Maleboho

Matseno: Ke Mohananwa wa MmatShwene a Lebula,
TShwene senaiwammele
Mola ka makopong e sa naiwe ...

2. Mmele

Baanegwa: Ba gaMaleboho

Diteng: Setlogo sa lesSika la ba gaMaleboho
Ke setlogolo sa Batswana,
Basarwa batho ba boKgama le boMmangwato
Ngwato a' Mphela le Hlabirwa ...

3. Mafet3o
Sereto gantsi se felela ka tsela ye: Ke tShaba mediti/baditi/Selepe gomela, bjalobjalo.
Sereto sa bagaMaleboho ga se na mafet3o.

C. Sebopego sa kosa

1. Matseno
Matseno a thongwa ke mohlabeledi a opela. A tla fapana go ya ka dikosa.
Ko$a ya Basadi ba mo ke baloi.

Basadi ba mo ke baloi!
Ba hloka ...!

2. Mmele
Baanegwa: Mohlabeledi le baopedi
Diteng: Di bopSa ke poeletSo ya mantSwana a koSa
Mohlala: Ba hloka ...!
Ba hloka le mekgolokwane
[25]

3. MafetSo
Kosa gantsi e fetSwa ka go telefatS8a senoko sa mafelelo sa mothaladi wa mafelelo wa
kosa.
Basadi ba mo ke baloi: Mmalo...! (4x)

Mmalo...! (3x)

GOBA

SA EXAM PAPERS

POTSISO YA 11: POTSISO YA SETSOPOLWA

TODI YA BATLOGOLO - MA Makgopa, BMT Makobe le AP Nkadimeng

SETSOPOLWA SAE

111 Nonwane ya selehono/Nonwane ya kgogamasego. (1)

11.2 o Go bolelwa ka lekheiSene la Soweto.
e Go bolelwa ka dipulo t§a maswika. (2)

11.3 Balekwa ba tla fa dikarabo tSa go fapana.

Mohlala:
¢ Rahodu a ka swarwa ke maphodisa.
e SetShaba se ka raka Rahodu/sa mo tsogela maatla. (2)

114 TSweletSo ya bothata
¢ Rahodu o utswa dikgomo gomme o di rekiSetSa batho.
¢ Rahodu o gobatSwa ke kgomo ye a bego a e rekiSeditSe Kelahlile.
Tharollo
e Rahodu o rwalwa ke kgomo ye e tsogilego bahung gomme e tShaba le
yena. 3)

11.5 e Leina la nonwane ye ke Kgomo e tsogile bahung.
¢ Diteng tSa nonwane ye di mabapi le Rahodu yo a bego a utswa leruo la
batho a le rekisa.
¢ Kgomo ye Rahodu a bego a e rekiSeditSe Kelahlile e ile ya tsoga bahung. (3)

11.6 Bohodu bo tsentS8ha moreki le morekisi mathateng.

e Mosadi wa go reka kgomo ya monyanya ye e utswitSwego o tsene
mathateng ka lebaka la gore kgomo ye e ile ya tumola mohlare ge e
swanetSe go bolawa gomme ya gana go butSwa.

e Kgomo ye e bego e apeilwe e ile ya gana go butSwa gomme ya tsoga ya

tShaba ka Rahodu. (3)
SETSOPOLWA SAF
11.7 Re ...
Re ...
Re swere ...
Re swere ... (2)

11.8 e BohlabatS$atsi
e SebusaBakaranga )

11.9 o Sikatee — Sereti se Somisitse lentSu le go laet$a gore Balobedu, Bavenda
le Baphalaborwa ba Malatji ke moloko o tee.
e Hubakela — Sereti se SomiSitSe lentSu le go laet8a gore masogana a se
kitimele go ya Borwa.
o Meetsetlhweka — Sereti se SomisitSe lentdu le go laet§8a go hloka ditShila
ga meetseja/hakdialolototsi. 3)

SA EXAM PAPERS

o Kgopolo ye e lego mothalothetong wa 21 ya gore bogosi bja Balobedu bo
ikadile Khetlhakone e tSwela pele methalothetong ya 22 le 23 gore bo
hlomphilwe go ba bohwa bja naga ya Afrika-Borwa.

11.11  Balekwa ba tla fa maikutlo a go fapana.

Mohlala:

Maikutlo a boikgantSho/lethabo

o Sereti se ikgantSha ka/thabiSwa ke go ne$a pula.

o Se ikgantSha/thabiSwa ke ka mo bogoSi bja Balobedu bo hlomphilwego ka
gona go ba lefelo la bohwa Afrika-Borwa.

(E TEE fela.)

Tokelo ya ngwalollo e flegiiéwe

KAROLO YA C: PAPADI/TERAMA/TIRAGATSO
POTSISO YA 12: O IPHIHLETSENG? - LT Maphoso
Mohlala wa karabo:

Teori ya morero
Morero ke kgopolokgolo ye mongwadi a ratago go e tSweletSa ka sengwalo sa gagwe.
Morero o lebane le thutokgolo ye mongwadi a ratago go e fihli&a go mmadi.

TiriSo

Morero wa 'O iphihletSeng?' o lebane le go re go phegelela bophelong go tlisa katlego/
Kgotlelelo e tswala katlego.

Rebone o hwetSa dipoelo tSa gagwe tSa marematlou gomme o hwetSa a tSweletSe.

O rata go tSwetSa dithuto tSa gagwe yunibesithing a ithutele t8a dijo, go ba Dietician.
Tatagwe o gana go mo lefela dithuto tSa yunibesithi o re yena ga a na tShelete.
Mahunela o re Rebone a ye go nyaka moSomo goba a nyalwe.

Rebone o nyaka go ya sekolong o re thuto pele banna morago.

MorutiSigadi Kgorosi le Moruti Shai ba hwelet§a Rebone maseleng a go mo thusa go
tSwetSa dithuto pele.

Mahunela o tSea tShelete ya go tSwa go MorutiSigadi KgoroSi le Moruti Shai o e boloka
botshwelamare mme e a timela.

Rebone o a nyama, o ya go dula le Mpoti gomme o hwetSa molaetSa wa gore ba mo
hweleditSe thuSo ya maseleng.

Rebone o boa gae gomme o kgona go ingwadiSa le Unisa a ithuta a le gae.

O kgona go hlokomela tatagwe le ge a sa mo thuse ka selo.

Mafelelong Rebone o a atlega dithutong tSa gagwe ntle le go tseba molefeledi wa
maseleng a dithuto tSa gagwe.

Thumo

Mongwadi o atlegile go tSweletS8a morero wa papadi ye wa go re go phegelela
bophelong go tlisa katlego ka ge Rebone a ile a phegelela dithutong tSa gagwe ka gare
ga ditlhohlo go fihla a atlega.

SA EXAM PAPERS
Tokelo ya ngwalollo e flegiiswe Proudly South African Phetla

POTSISO YA 13: O IPHIHLETSENG? - LT Maphoso

SETSOPOLWA SA G
13.1 e 'O tagilwe bjang?'

e 'Ake re nka be o mmona mo?' (2)
13.2 Benjamene o utswitSe dikgomo tSa tatagwe a di rekisa. (1)

13.3 Di hlahla mmadi/motheeletSi ka: go goroga ga Benjamene/go kokota ga
Benjamene ka ga Sarinki/go tloga ga Sarinki segodiSantSung. (1)

13.4 Mminoratho ke mmino o moteletSana wo o aroganyago ditemana. Mohlala:
seo se diregago boSego sethokgweng ge Thokgola a nyaka go tanya
Mahunela le tiragalo ye e diregago mosegare kgorwaneng ge Mahunela a
bolediSana le Rebone mabapi le go timela ga tShelete botshwelamare.

Mminorathwana ke mmino o mokopana wo o aroganyago ditemana. Mohlala:
ge Sarinki a bolediSana le Benjamene ka ngwakong le yeo e diregago boSego
ka sethokgweng ge Mahunela a phetha taelo ye a e filwego ke Thokgola. (2)

13.5 e Sarinki o ipolela gore ke yena a bego a utswa tShelete ya Mahunela a
lefela dithuto tSa Rebone.
e Sarinki o swarelwa go utswa tShelete ya Mahunela.
e Benjamene o swarelwa go utswa dikgomo tSa Mahunela. 3)

13.6 Balekwa ba tla fa maikutlo a go fapana.
Mohlala:
Maikutlo a manyami/pefelo/go tenega
¢ Ke nyamisSwa ke gore Sarinki o ratana le Benjamene le tatagwe.

¢ Ke nyamiSwa ke gore Sarinki o utswetSa Mahunela tShelete. (3)
SETSOPOLWA SAH
13.7 13.7.1  Jemina ke mmane wa Rebone. (1)
13.7.2 Hlogi ke mogwera wa Rebone. (1)

13.8 Rebone.
e Ditiragalo t8a papadi ye di dikologa godimo ga gagwe.
e O thoma le papadi a be a fet3a le yona.
e Morero wa papadi ye o theilwe godimo ga gagwe.
¢ Ditiro tSa gagwe di phadima go feta tSa babapadi ba bangwe.

(TSE PEDI fela.) 3)
13.9 Mohola wa yona ke go lemosa batheeletSi gore kgaolo e a thoma goba e a
fela eupSa ka gare ga papadi ye e SomisitSwe boSaedi ka ge e laetSa go fetda

kgaolo fela. (1)

SA EXAM PAPERS
Tokelo ya ngwalollo e flegiiswe Proudly South African Phetla



Sepedi Leleme la Gae (HL)/P2 19 DBE/Mopitlo/Phupu 2025
SC/NSC - Tihahlo ya go swaya

13.10 ¢ O na le t8helete le dikgomo fela o gana go lefela morwedi wa gagwe

tShelete ya dithuto.

e O bolawa ke leino o gana go ya bookelong, o re a ka se fe ba
bookelong tShelete, go na le sehlare sa theko ya fase.

¢ Ngaka Thokgola o a mo alafa gomme Mahunela o gana go mo lefa.

e O laela Rebone go apea nama ya kgomo ya go longwa ke noga mola a
swanetSe go reka seSebo.

¢ O laela Rebone go kga dikota tS8a morogo wa leroto sebakeng sa go
reka sesebo.
(TSE THARO fela.)

13.11 Ee,

e BatheeletSi ba be ba sa letela gore Mahunela a ka hlokofala a se a
bona bohlokwa bja go ruta ngwana wa ngwanenyana ka morwedi wa
gagwe Rebone.

e BatheeletSi ba be ba se ba letela gore Rebone a ka se swarele Sarinki
morago ga go mo thusa go tSwetSa dithuto pele.

e Batheeletsi ba be ba se ba letela gore Sarinki a ka itSweleletSa ka ge a
be a tseba gore o sentSe lapeng la Mahunela.

(TSE PEDI fela.)

13.12 o E tSweletS8a semelo sa Mahunela sa bopelompe ka ge a re motho yo a
tSerego tShelete ya gagwe botshwelamare a golofale.
o E tSweletS8a maikutlo a pefelo a Mahunela ge a lemoga gore tShelete ya
gagwe e utswitSwe.
e E thuSa go t8wetSa pele tiragalo ya Mahunela go Rebone ge a nyaka go
tseba gore ke mang yo a bego a tlile ka mo gae.
(TSE PEDI fela.)

SA EXAM PAPERS

POTSISO YA 14: NAGA GA DI ETELANE — MS Serudu

Mohlala wa karabo:

Teori ya morero

Morero ke kgopolokgolo ye mongwadi a ratago go e tSweletSa ka sengwalo sa gagwe.

Morero o lebane le thutokgolo ye mongwadi a ratago go e fihliSa go mmadi.

TiriSo
Morero wa Naga ga di etelane ke go re ga bomotho ga go na bosehlana.

Mongwadi o tSweletS8a Mphaka e le motho yo a thulanago le tshepediSo ya mmus$o
wa gabo wa Bonwatau go lebeletSwe dintlha tSe di latelago:

- Maemo a thuto

- Maemo a dipolitiki

Thulano ya Mphaka le tSe di laeditSwego ka godimo e mo hlohleletSa go tSwa ka
difata.

Naga ya mathomo ye a tsenelago go yona ke Takone moo a gopolago gore
khutSo e tla ba gona, madimabe e ba gore ga go be bjalo.

Tshwarompe ye Mphaka a kopanago le yona Takone e mo lemosa kgonthe ya
gore ga gabo motho ga go na bosehlanyana.

Mphaka le lapa la gagwe ba hloriSwa ka meSogofela ka la gore ke matSwantle.
Mathata a Takone a hlohleletS8a Mphaka go tSwa ka difate ka nepo ya gore o tla
hwetSa khutSo.

Mphaka o bona bokaone e le go fetela Letsheng la Mogadisho nepo e le go
nyakana le khutSo gammogo le tharollo ya mathata a gagwe.

Bothata bja go ba motSwantle bo sa tSwela pele gammogo le go lapa la gagwe.
Tshwarompe ye a kopanago le yona e mo hlohleletSa go fetola kgopolo ya gagwe.
Mafelelong Mphaka le lapa la gagwe ba tSea sephetho sa go gomela gae ka
morago ga go lemoga mathata a ba kopanego le ona a bofaladi.

Go molaleng gore legae la bo motho ga le na bosehlanyana, mathata ge a le gona
a nyaka poledi8ano gore go be le tharollo.

Thumo

Mongwadi o atlegile go tSweletSa morero wa papadi ye wa go re ga gabomotho ga go
na bosehlana ka lebaka la gore Mphaka le ge a be a ikanne gore a ka se boele gae
Bonwatau o feleleditS8e a boetSe ka lebaka la go kgethollwa moo a bego a falaletSe
gona.

Tokelo ya ngwalollo e flegiiswe Proudly South African Phetla

POTSISO YA 15: NAGA GA DI ETELANE — MS Serudu
SETSOPOLWA SA |

15.1 e '... ditlatla tenang'
¢ 'Ke disoso dilo tse!'

15.2 Mphaka ga se a ya kerekeng ka lebaka la go lala a tshwentSwe ke toro ya
mmagwe.

15.3 ¢ Di hlahla babadi ka go thoma go tagwa ga Mphaka.
¢ Go utolla semelo sa Mphaka sa go fela pelo.
e Go utolla maikutlo a Rola a pefelo.
(E TEE fela.)

15.4 Thulanontle.
¢ Mphaka o thulana le Rola le Kala ka taba ya gore mang o ithutile kae.

15.5 e Lekgotla la Yunibesithi le hlola poso ya ka godimo ga ya Mphaka.

e Mphaka o fiwa lengwalo la go mo lebogiSa moSomo Yunibesithing ya
Letsheng la Mogadisho.

e Mphaka o t8ea sephetho sa go boela gae Bonwatau.

15.6 Balekwa ba tla fa maikutlo a go fapana.
Mohlala:
Maikutlo a manyami
¢ Ke nyamidwa ke gore batho ba kgethologanya bafaladi ba sa lebelele tSe
dibotse tSe ba di dirago eupSa ba lebelela gore motho o tSwa kae.
¢ Ke nyamiSwa ke gore batho ba nagana gore bafaladi ba ba tSeela maemo
ba sa lebelele gore ba ka ithuta go t8wa go bona.

SETSOPOLWA SA J
15.7 15.7.1 Ke bagwera.
15.7.2 Ke banyalani/Ke monna le mosadi.

15.8 Mphaka.
e Ditiragalo t8a papadi ye di dikologa godimo ga gagwe.
e O thoma le papadi a be a fet3a le yona.
e Morero wa papadi ye o theilwe godimo ga gagwe.
e Ditiro tSa gagwe di phadima go feta t8a babapadi ba bangwe.
(TSE PEDI fela.)

15.9 Batho ba swanetSe go lebelela bokgoni bja motho le tSe dibotse tSe a ba
direlago tSona e sego gore o tSwa kae.

SA EXAM PAPERS

15.10

15.11

15.12

O fotlela Rola le Kala ge ba mmotS$iSa ka dithuto tSa gagwe.

Ga a tShabe go bot3a Rola le Kala gore ke ditlaela.

Le ge a sa amogelege dinageng di Sele, o ikanne gore a ka se boele
Bonwatau a ka upSe a fetela pele.

Mmadi o be a se a letela gore Lekgotlataolo la Yunibesithi le ka lebogiSa
Mphaka moSomo ka ge a na le maitemogelo.

Mmadi o be a se a letela gore Mphaka a ka boela gae Bonwatau go ya le
ka fao a ilego a ikana ka gona.

E tSweletSa semelo sa Mphaka sa bofSega sa gore ge a ka ya gae a ka
iSwa kgolegong.

E tSweletSa maikutlo a Mphaka a letShogo a gore ge a ka boela gae a ka
bethwa goba a bolawa.

E tSweletSa thulano ya ka gare ya Mphaka malebana le taelo ya
mmagwe.

(TSE PEDI fela.)

SA EXAM PAPERS

POTSISO YA 16: LEHUFA - P Mothupi

Mohlala wa karabo:

Teori ya morero

Morero ke kgopolokgolo yeo mongwadi a ratago go e tSweletSa ka sengwalo sa
gagwe. Morero o lebane le thutokgolo yeo mongwadi a ratago go e fihliSa go mmadi.

Morero wa puku o lebane le molwantShwa.

TiriSo
Morero wa Lehufa ke go re lemosa go re lehufa ga le age lapa.

Molekani wa go ba le lehufa o naganela molekani wa gagwe gore o ratana le motho yo
mongwe. Kgonono yeo e tliSa maanomabe a go diSa molekani wa gagwe. Taba ye e

tliSa go se tshepane ga balekani.

Ntlogeleng o befediSwa ke go hwetSa dinomoro tSa Lerato ka potleng ya paki ya
Ntshepe ka morago ga go e phuruputSa. Ka go phuruputSa diaparo tSa Ntshepe o
be a rata go hwetSa bohlatse bja gore yo Ntshepe o ratana le mang.

Ka lebaka la dinomoro tSeo tSa mogala, Ntlogeleng o napile o thoma go hlapaola
Ntshepe go fihla fao a mo tshwelago ka mare ka lebaka la ge a re o ratana le
Lerato.

Ntlogeleng o latelela Lerato fao a Somago gona, gomme a fihla le go roga Lerato
ka ge a re o mo tSeela monna.

Ntlogeleng o ya go MeSunkwane go yo nyakela Ntshepe dihlare ka ge a re o
kitima le basadi. Ka mahlatse goba madimabe Ntshepe o ile a tla a bona dihlare
tSeo gomme Ntlogeleng a thoma go tShoga ka ge a bonetswe.

PheletSong Ntlogeleng o itlema ka thapo gomme o a iphega — a hlokofala ka
lebaka la bogale bja lehufa.

Radithekisi le ge a na le dikoloi tSe mmalwa, ga a nyake go fa Lerato koloi ya go
ya moSomong ka ge a re a ka nametSana le banna bao a ratanago le bona ka
yona.

Radithekisi o nyakela Lerato badiSi ba go diSa mesepelo ya gagwe gore a tle a
tsebe gore Lerato o ratana le bomang.

Radithekisi o nyakela Ntshepe babolayi ka ge a re o ratana le mosadi wa gagwe.
Ka gona o nyaka gore a tloSe yo Ntshepe tseleng ka ge a mo phedi$a boima.
Radithekisi o latelela Lerato ka kerekeng, o mo goga go sa rapelwa ka ge a re ka
kerekeng o ela banna.

Lerato o hlala Radithekisi ka lebaka la lehufa leo le bego le dira gore Radithekisi a
mo hlorise.

Radithekisi o fetSa a ithuntShitse ka maikemiSetSo a go ipolaya gomme ka
mahlatse a se ke a hlokofala.

Thumo
Mongwadi o atlegile go tSweletS§a morero wa papadi ye wa go re lehufa ga le age lapa
ka ge Radithekisi a senyagaletSwe ke lapa ka lebaka la lehufa.

POTSISO YA 17: LEHUFA - P Mothupi

SETSOPOLWA SAK
171 e 'Hei, wena Ntshepe!'

e 'Ga o na dihlong, monna tena!' (2)
17.2 Lerato o file Ntshepe dinomoro tSa mogala gore a mo lelete ge go na le tSeo

a di nyakago lebenkeleng la mo a Somago gona. (1)

17.3 ¢ Di hlahla babadi mabapi le go bala kuranta ga Ntshepe.
¢ Go hlalosa tiragalo ya Ntlogeleng ya go tSwa ka phaposing a swere paki
ka letsogo.
¢ DihlaloSa semelo sa Ntshepe sa go ba boleta.
¢ DitSweletS8a semelo sa Ntlogeleng sa bogale.
¢ DitSweletSa semelo sa Ntlogeleng sa lenyat3o.
(E TEE fela.) (1)

17.4 Thulano ya ka ntle.
e Ntlogeleng o thulana le Ntshepe ka lebaka la dinomoro t8a mogala tSeo a
di humanego ka morabeng wa paki. (2)

17.5 e Lerato o hlala Radithekisi.
e Ntshepe le Lerato ba a nyalana.
o Radithekisi o kgopela tshwarelo go Lerato le Ntshepe gomme ba a mo
swarela. 3)

17.6 Balekwa ba tla fa maikutlo a go fapana.
Mohlala:
Maikutlo a manyami.
o Ke nyamiSwa ke go bona Ntlogeleng a nyatSa monna wa gagwe.
e Ke nyamiSwa ke gore Ntlogeleng ga a itshepe.
e Ke nyamiSwa ke gore Ntlogeleng o sepelela monna wa gagwe dingaka.

(TSE PEDI fela.) 3)

SETSOPOLWA SAL
17.7 17.7.1 Ke bagwera/Basomimmogo. (1)
17.7.2 Ke monna le mosadi/banyalani. (1)

17.8 Radithekisi

Ditiragalo tSa papadi ye di dikologa godimo ga gagwe.
O thoma le papadi a be a fetSa le yona.

Morero wa papadi ye o theilwe godimo ga gagwe.

Ditiro tSa gagwe di phadima go feta tSa babapadi ba bangwe.
(TSE PEDI fela.) 3)

SA EXAM PAPERS

17.9 Mosadisadi o kgotlelela mathata a lenyalo la gagwe.
17.10 e O roga Lerato pele ga mmagwe.
e O bitSa mosadi wa gagwe mosatSana.
e O bitS8a mosadi wa gagwe moitshwarahlephi.
e O nyat3a kereke o re ke kerekana o bile o ntSha Lerato ka kerekeng go

ragelwa.
(TSE THARO fela.)

17.11 Ee,
e Mmadi o be a sa letela gore Radithekisi a ka kgopela tshwarelo go
Lerato le Ntshepe.
e Mmadi o be a se a letela gore Lerato le Ntshepe ba ka swarela
Radithekisi.

17.12

E tSweletSa semelo sa Ntlogeleng sa go se itshepe.

o E tSweletSa maikutlo a Ntlogeleng a letShogo ge a nagana gore monna
wa gagwe o tlo mo hlala.

o E tSweletSa semelo sa Ntlogeleng sa lenyatSo ka ge a bitSa Lerato

mmalegogwana.
(TSE PEDI fela.)

PALOMOKA YA KAROLO YA C:
PALOMOKA YA TLHAHLOBO:

SA EXAM PAPERS

